
AGIUDUS A FUNDU SPÈRDIU PO APODERAI A IS ATIVIDADIS 
ECONÒMICAS E PROFESSIONALIS
• 30 de su mes’e Idas 2020

Si  fait  sciri  chi  in  cumpridura  de  sa
Delìbera  de  Giunta  n.  137  de  su
17/12/2020,  cun  determinatzioni  de  su
Responsàbili  de  su  Setori  III
Aministratzioni  Generali  e  Istrutzioni
Pùblica est  stètiu aprovau su Bandu e
sa modulìstica po sa entrega de agiudus
de  dinai  deretas  a  fundu  spèrdiu  po
apoderai  atividadis  econòmicas  e
professionalis  apustis  de  su  stadu  de
emergèntzia  ocasionada  de  sa

spratzinadura epidemiològica de su Covid-19.

RECUISITUS SUGETIVUS DE IS BENEFITZIÀRIUS

Podint presentai dimanda po arriciri s’agiudu is operadoris econòmicus chi
tèngiant custus recuisitus:

• èssiri calificau cumenti Impresa Micro, Pitica o Mesana chi fait atividadi
econòmica, chene castiai a sa forma giurìdica tenta.

• s’operadori econòmicu depit fai cumenti atividadi econòmica prevalenti
una de cussas numenadas aintru de s’elencu alliongiau de is còdixis
ATECO chi si podint amiti a s’initziativa;

• s’operadori econòmicu depit tenni sa sedi operativa o puru una unidadi
locali in su Comunu de Maracalagonis;

• po is impresas si fait referimentu a is datus tentus in su Registru de is
Impresas arriciu de sa Càmera de Cumèrciu imbordigau in su territòriu;

• s’atividadi econòmica depit arresultai cumenti ativa a sa dii de su 25 DE
MES’E LADÀMINI DE SU 2020 e oberta de a su mancu ses mesis de
sa dii de publicatzioni de custu bandu.

PRESENTADA DE IS DIMANDAS

SA DIMANDA AT A PODI ÈSSIRI FIRMADA DE MANERA DIGITALI DE SU
LEGALI RAPRESENTANTI DE S’OPERADORI ECONÒMICU O PURU AT
A  PODI   ÈSSIRI  PRESENTADA  CUN  FIRMA  AUTÒGRAFA  CUN
ALLIONGIADA  SA  FOTOCÒPIA  DE  SU  DOCUMENTU  DE
ARRECONNOSCIMENTU ANCORA BÀLIDU



Po is tareas de sa amitidura de s’agiudu, su pedidori at a depi presentai
aintru  e  no  a  pustis  de  sa  dii  de  su  1  DE  FRIÀRGIU  2021,  deghinò
decadessit,  cun  sa  pec  a  s’indiritzu
protocollo@pec.comune.maracalagonis.ca.it sa  dimanda  imbordigada,
cumpria in dònnia parti sua, chi si  podit agatai in su giassu istitutzionali
internet  de  su  Comunu  de  Maracalagonis
https://www.comune.maracalagonis.ca.it - setzioni “Contributi alle Imprese”.

No funt permìtias atras maneras de presentada de sa dimanda de agiudu.
Custu trèmini numenau de imbiu de sa dimanda est perentòriu.

RESPONSÀBILI DE SA MEDIDA CUMPRIDORA E CUNTATUS

Su Responsàbili  de sa Medida Cumpridora est  su Dot.  Enrico Ollosu -
Responsàbili de su Setori III Aministratzioni Generali e Istrutzioni Pùblica 
Po calisisiat informatzioni e acraramentu apitzu de su cuntènniu de custu
bandu est possìbili tzerriai sceti a custus nùmerus telefònicus 070/7850227
(responsàbili  de  su  Setori  dot.  Enrico  Ollosu)  -  070/7850203  (istrutori
aministrativu  contàbili  Silvia  Pinna)  o  scriri  email  a  custus  indiritzus:
enrico.ollosu@comune.maracalagonis.ca.it -
silvia.pinna@comune.maracalagonis.ca.it 

http://ww2.gazzettaamministrativa.it/opencms/opencms/

_gazzetta_amministrativa/amministrazione_trasparente/_sardegna/

_maracalagonis/120_sov_con_sus_van/010_cri_mod/2020/

Documenti_1609344184722/

